
Tilgangur:
Að læra að Jesús er nærverandi í Guðslíkamahúsinu, þess vegna brennur
alltaf eilífarljósið nálægt húsinu.
Lærum um Dýradag.
Að læra að: Við göngum aldrei svo framjá kirkju að við heilsum ekki Jesú. Í
kirkjunni krjúpum við alltaf á kné áður en við setjumst á bekkinn og áður en
við göngum úr kirkju.

Námsefni:
Leyfið börnunum að koma til mín, 31. kafli bls 33
Biblían:
https://biblian.is/biblian/lukasargudspjall-24-kafli/
Tíst með Guði, 3.44

Hugmynd af kennslustund:
Við lesum í Lúkasarguðspjalli, 24. kafla, vers 13 til 35. Í þessum texta biðja
lærisveinarnir Jesú að vera hjá sér.
Við ræðum um nærveru Jesú í daglegu lífi og í kirkjunni.
Við ræðum um Dýradag.

https://biblian.is/biblian/lukasargudspjall-24-kafli/




Jesús er enn nærverandi að lokinni messu

Að lokinni heilagri messu eru enn oblátur afgangs. Jesús er því enn
nærverandi í kirkjunni eftir messuna.
Við varðveitum heilagar obláturnar í huslkerinu.
Presturinn setur þetta huslker í lítinn skáp á altarinu eða nálægt því.
Þennan skáp köllum við tabernakel eða guðslíkamahúsið. Tabernakel
merkir tjald.
Jesús er nærverandi í guðslíkamahúsinu.
Þess vegna brennur ætíð ljós við guðslíkamahúsið. Það köllum við ljósið
eilífa. Þegar þú sérð ljósið eilífa loga í kirkjunni veistu að Jesús er í
guðslíkamahúsinu. Þess vegna krjúpum við alltaf á kné til að heilsa Jesú.
Á sunnudögum og hátíðisdögum eru bænastundir haldnar á ýmsum
stöðum. Presturinn setur obláturnar í sýnikerið eða monstransinn.
Þessa stund biðjum við og syngjum saman og þökkum Jesú og
tilbiðjum hann.
Loks signir presturinn okkur með hinu heilaga brauði. Tveimur vikum eftir
hvítasunnu höldum við hátíð altarissakramentanna. Þessi hátíð kallast
dýridagur.
Á dýradegi fögnum við því sérstaklega að Jesús dó fyrir okkur og býr
með okkur.
Á mörgum stöðum er þá haldin bænastund. Í mörgum prestaköllum er líka
farið í helgigöngu á dýradegi. Þá gengur presturinn með sýnikerið í
helgigöngu um kirkjuna eða fyrir utan hana. Margir ganga með honum svo
sem kirkjukórinn og ýmsir sönghópar, kórdrengir og barna- eða
unglingakór.
Við förum í helgigöngu til þess að heiðra Jesú, til þess að játa trú
okkar og til þess að biðja Guð að blessa heimaslóðir okkar.



Við getum nálgast Jesú þegar við förum til kirkju. Við hugsum einnig til Jesú
þegar við eigum leið hjá kirkjunni. Við heilsum Jesú.

Hvar varðveitum við obláturnar að lokinni messu?
Við varðveitum heilagar obláturnar í huslkerinu.
Hvar er Jesús nærverandi?
Jesús er nærverandi í guðslíkamahúsinu.
Hvað gerum við í bænastundinni?
Þessa stund biðjum við og syngjum saman og þökkum Jesú og
tilbiðjum hann.
Hverju fögnum við á dýradegi?
Á dýradegi fögnum við því sérstaklega að Jesús dó fyrir okkur og býr
með okkur.
Hvers vegna förum við í helgigöngu?
Við förum í helgigöngu til þess að heiðra Jesú, til þess að játa trú
okkar og til þess að biðja Guð að blessa heimaslóðir okkar.

Tíst með Guði:

Hvers vegna er leiðinlegt í messunni?

Altarissakramentið er mikilvægast allra sjö sakramentanna vegna þess að
Jesús er nærverandi í sínum eigin líkama og blóði, sem okkur er boðið að
fæðu og drykk. Hann er sannarlega nærverandi í altarissakramentinu, eða
heilagri messu, en þó aðeins þekkjanlegur þeim sem vilja trúa á hann. Þess
vegna segir presturinn í messunni að altarissakramentið sé „leyndardómur
trúarinnar“ (1TÍM 3:9).



Leiðinleg?
Sumir kvarta yfir því að messan sé leiðinleg. En Jesús sagði að án
altarissakramentisins væri ekkert líf í okkur: „Sá sem etur hold mitt og
drekkur blóð mitt, hefur eilíft líf, og ég reisi hann upp á efsta degi. Hold mitt
er sönn fæða, og blóð mitt er sannur drykkur. Sá sem etur hold mitt og
drekkur blóð mitt, er í mér og ég í honum“ (JÓH 6:54–56).

Ef við trúum því að Jesús komi til okkar í altarissakramentinu, hvernig getur
messan þá verið leiðinleg, einkum ef við erum meðvituð og tökum virkan
þátt í henni?

Verum viðbúin
Jesús er sannarleg nærverandi í Guðslíkamahúsinu – þess vegna brennur
alltaf ljós nálægt því. Við getum heilsað Jesú með því að beygja kné við
kirkjubekkinn áður en við setjumst. Það er góð venja að þegja í kirkjunni.
Það gerum við af virðingu fyrir nærveru guðdómsins og til að trufla ekki þá
sem vilja biðja í hljóði, þar með talin okkur sjálf.

Áður en messan hefst getum við tekið okkur fáeinar mínútur til að búa
okkur undir að mæta Jesú. Þó að við höfum mikið að gera, er það alls ekki
eins mikilvægt og að mæta Jesú í altarissakramentinu. En við þurfum ekki
að skilja daglega lífið eftir fyrir utan kirkjuna. Við getum þvert á móti fært
Guði allt okkar líf í messunni, þakklæti, lofgjörð og kærleika, ásamt sorgum
okkar, ótta og óskum. Við getum sagt Jesú allt.



Mörg nöfn

Orðið evkaristía (altarissakramenti) kemur af gríska orðinu eucharistia, sem
merkir „þakkargjörð“. Við tölum einnig um hið alhelga sakramenti.
Evkaristían er í rauninni heilagast allra sakramentanna. Annað nafn yfir
sakramentið er heilög messa, vegna þess að helgisiðunum á latínu lýkur
með orðunum „Ite, missa est“. Orðið missa hefur breyst í rás aldanna og
orðið messa.




